Desmantélaseme o tempo
cando avanzo (Luísa Villalta)
entristécese o ceo
polo seu llanto
dóeme o alma
coas súas loitas
e non poder por sempre estar
ás súas costas
Estáseme acabando o tempo,
tempo, sen estar ao teu carón
ao teu carón, onde as bágoas non existen
bágoas, pero só as de paixón
esa paixón, que dalle vida ao corazón
Esgótaseme o tempo
a meu camiño, está por rematar
quedará soíño, sen ninguén a quen preguntar
canto tempo quedará ata á casa chegar
Nicolás Besada Armas

Fuxindo dos nosos medos
Poñendo excusas para non enfrontar

Todo ese malestar

Que sempre nos está a danar

Recordando o que interesa

Camiñando sen mirar atrás

Pero co corazón vacío

E a sensación de non poder máis

Sorrindo por educación

Falando do tempo

Para acabar con todo en calquera momento

Nicolás Besada Armas

ESCURIDADE CRECENTE
Vacío oco
vacío, desocupado, deshabitado (Luísa Villalta)
vacío que crece
vacío que me come
Non, non pasaría
a penas percibíao
pero non o controlaba
facía moito que se escapaba
Nunca acougo, nunca suficiente
o frío chega, duro e ferinte
non atopo a calor
e o meu corpo cheo dor
apagase lentamente
O vacío crece e crece
O vacío cómeme
O vacío fíreme
O vacío non para
A dor é insoportábel
non sei como arranxalo
está descontrolado
Como contalo?
O medo, tenme amordazado
Estou canso
non quero cambialo
e o meu corpo magullado
pide un descanso
O vacío oco e deshabitado
o vacío frío e escuro
o vacío crece e crece
o vacío non para
e eu no fodo, non quero que pare.

Carmen Martínez Domínguez
SÓ NÓS

Dende a fiestra vexo aquela cafetería de enfronte, a cafetería que vin durante anos. Trátase dun sitio frío, un pouco lúgubre, ata poderiamos dicir que está descoidada. O servizo é arisco e maleducado, e o café é augacento e insípido.

O estraño? O estraño é que cando a vin por primeira vez, era luminosa, agradable e bonita. Quente, un refuxio nos fríos días do duro inverno. A camareira era tranquila e simpática, sempre cun sorriso que te alegraba o día, e cunha mirada que te transmitía seguridade e paz. O café, aquela deliciosa bebida, non era nin moi escura, nin moi clara, non demasiada amarga, pero non doce. Por non falar daquelas delicadas pastas caseiras que servía co café. Crocantes por fóra e suaves por dentro, e cun sabor que te transportaba á infancia. Sempre estaba cheo de xente, e non recordo unha mala crítica do lugar.

O estraño? Que todo o mundo viu como aquela cafetería, coidada e confortábel, se foi desmellorando. Antes de que me dera conta o lugar onde tantos sorrisos vira a través da miña xanela, era agora un lugar desagradábel, sucio e pouco apetecible. Onde agora séntanse persoas solitarias e tristes, antes sentábanse rapaces namorados, familias, e xente alegre. 

O estraño? Ninguén se preocupou por aquela cafetería, ninguén preguntou cando se apagou a mirada da muller que tanta paz nos transmitira a través dos seus ollos. Ninguén ofreceu a súa axuda cando o lugar empezou a desaparecer pouco a pouco. Tan só comezaron a falar mal dela, ou simplemente deixaron de ir. 

Dende a miña ventá vexo como o local da cafetería está baleiro, e vexo como todos se cambian á nova cafetería. Permitiron que a cafetería pechara, non se preocuparon, tan só, substituírona. 

O estraño? Que no fondo, sempre é así. 

Carmen Martínez Domínguez

Texto humorístico
A tenda dos animais faladores
Era un día común e corrente na pequena tenda de mascotas de Don Manuel, ata que un evento extraordinario cambiou todo para sempre. Unha mañá, mentres Don Manuel abría as gaiolas e alimentaba aos seus animais, unha cacatúa branca chamada Paco soltou un comentario inesperado.

-¿Outra vez sementes? ¡Quero croquetas gourmet!- exclamou Paco, axitando as súas ás con indignación.

Don Manuel, pensando que estaba alucinando, frotou os ollos. Pero a sorpresa non acabou aí. A medida que avanzaba a mañá, máis animais comezaron a falar.

-¡Manuel! ¿Poderías cambiar esta auga? Ten un sabor terrible- rosmou Rocky, o pastor alemán.

"Viríame ben unha masaxe no cascarón," comentou Tuga, a tartaruga, cunha voz lenta pero firme.

En pouco tempo, a noticia espallouse polo barrio e a tenda encheuse de curiosos. Os clientes entraban ansiosos por escoitar aos animais faladores e, no medio de todo o balbordo, un home con traxe e garabata achegouse ao mostrador.

"Bos días, quero mercar un periquito para o meu fillo," dixo o home.

"¡Espero que non lle guste falar demasiado!" berrou un periquito azul dende a súa gaiola. "Porque a min si, e teño moitas historias que contar."

O home, un tanto desconcertado pero divertido, achegouse á gaiola. "¿E que historias podes contarme?"

"Ben, para empezar, hai un gato nesta tenda que cre que é un can. ¡Imagina o lío que se arma cando ladra en vez de miañar!" respondeu o periquito con entusiasmo.

Xusto nese momento, o mencionado gato, chamado Max, pasou trotando e lanzou un ladrido amigable. O cliente non puido evitar rir a gargalladas.

Mentres tanto, noutra parte da tenda, unha anciá estaba tentando decidirse por un peixe dourado. Inclinouse para mirar máis de preto e, para a súa sorpresa, o peixe faloulle.

"Desculpe, señora, pero se planea mercarme, necesito un acuario con temperatura controlada e un subministro constante de larvas de mosquito frescas," dixo o peixe con aires de importancia.

"¡Por suposto, querido! Non hai problema," respondeu a anciá, máis divertida que asustada.

A tenda transformárase nun lugar máxico e caótico, onde os animais faladores tiñan todo tipo de esixencias e ocorrencias. Don Manuel corría dun lado a outro, tentando manter a orde e cumprir coas demandas dos seus parlanchíns residentes.

A medida que avanzaba o día, a tenda converteuse nunha mestura de conversas cruzadas e negociacións hilarantes. Un coello negociaba por máis cenorias frescas, unha serpe pedía unha lámpada de calor máis potente, e un grupo de hámsters discutía acaloradamente sobre a calidade do seu serrín.

Ao final do día, esgotado pero contento, Don Manuel pechou a tenda e dirixiuse aos animais. "Ben, rapaces, foi un día longo. ¿Algo máis antes de que vaiamos durmir?"

"Si," dixo Paco a cacatúa. "Mañá, gustaríame probar un pouco desas croquetas gourmet. ¡Non te esquezas!"

Don Manuel riu e asentiu. "Está ben, Paco. Mañá veremos que podemos facer."

E así, a pequena tenda de mascotas de Don Manuel converteuse no lugar máis popular e divertido da cidade, onde os animais non só tiñan voz, senón tamén moito que dicir.

Mateo Rodríguez Pardo

Poema 

Ollos verdes coma esmeraldas, 
Cabelo louro dorado, 
Sorriso que cativa coma as sereas, 
Era ela, o meu amor soñado. 
Sinto que é perfecta, 
Cando pasa diante miña, 
Sinto que é electa, 
É unha preciosa louriña. 
Teño unha louca manía, 
Non podo parar de pensar nela, 
Pola noite e polo día, 
É un sentimento que anhela. 
A súa intelixencia, 
A súa determinación, 
É unha ciencia, 
E ten un gran corazón.
Mateo Rodríguez Pardo

Subconsciente
Está perdida no medio da praza, coñece moi ben a cidade, sempre veranea aquí. Todo resúltalle familiar, pero está perdida. Ou mellor dito, a súa mente. 

Ela mira ao seu arredor, vendo todas aquelas caras que a miran con desinterese, mirando a todas aquelas caras que naquel momento centrábanse nela. Pero, de algunha maneira, ela síntese incomprendida. 

Non só por eles, senón por todos. Estaba cansa de explicar cousas que só tiñan sentido na súa cabeza, de recibir falsos “quérote” de cando en vez, cando se lembraban dela.

Estaba cansa de vivir nun entorno artificial por todos lados, estaba cansa de sentir que ela era artificial, que era falsa... Dalgún xeito era certo, pero ela non o asume e posibelmente tampouco o saiba. O que si sabe a ciencia certa é que un día sairá daquela gaiola sen necesidade de abrila por fóra, sen necesidade de abrir un cadeado. Ela sairá, pero só ela. Non pensaba deixar que todo iso a seguira.

Nalgún momento da súa vida, pulsará o botón de “restablecer” e non mirará atrás. A partir dese momento, vai ser ela quen controle a súa vida, soamente ela. Por fin terá a paz mental que sempre buscou no caos. 

Ela terá o control absoluto da súa vida, e aínda que a día de hoxe soamente sexa un soño, ela sempre soubo que os seus soños non eran ficticios. Vai logralo, non pode ser doutra maneira; só imaxina o seu futuro desa forma, e así será. 

Hoxe, está nesta praza. Compartindo a súa existencia con, milleiros de persoas máis? Pode que sexan menos de cincuenta, pero o barullo na súa mente distorce a realidade. Por un momento volve ao seu ser, e decide salvarse. Agora todo está en calma, fixo o que sempre adoita facer. Refuxiouse dentro dela, encerrouse na súa cabeza e desactivou o mundo exterior. Agora séntese segura, xa non hai miradas xulgando nin murmurios cheos de críticas. Agora está ela en compañía dos seus pensamentos, da súa propia realidade. 

Imaxínase flotando nun mar rosa, suave, acolledor. Está tombada cos brazos e as pernas estendidas. 

Vaia, que comodidade. 

Concéntrase na súa respiración. Pecha os ollos. Inspira, sente como o aire percórrea e refréscalle por dentro. Esa sensación dálle a vida. Expira. Volve escoitar o barullo. As voces variadas da xente irrompe no seu marabilloso estado de repouso. Entran como un ladrón a un palacio, sen saber onde ir, ruidoso, molesto, torpe. Tenta volver concentrarse na súa respiración; non funciona. Proba cos latexados do seu corazón. Un, dous; un, dous; un, dous; un, dous. Tac-tac, tac-tac, tac-tac, tac-tac. De súpeto acórdase, ten que volver ao hotel. 

Abre os ollos, as miradas volven cravarse nela. Volveu a aparecer no mundo. Agora tócalle ignoralos a todos, de novo. Séntese unha intrusa neste mundo, ela non encaixa. Sabe que é algo máis, algo máis aló, é unha alma de luz. Está formada por enerxía, ela é un espectro nun mundo intencionalmente artificial. Ela flota. 

Mete a chave na fechadura, sobe á súa habitación e métese na cama sen quitarse os zapatos, sinte incomodidade ao pensar que as sabas xa non están limpas. É realmente necesario quitalos? Pregúntase. Non ten tanta importancia como se lle dá, mañá limpará as sabas. Nada queda como está, todo cambia.

Sempre o pensa. Volveu mergullarse no mar rosa.

Aitana Souto Barreira
